
Danas odlučujuća diskusija u Parlamentu

Danas  je  odlučujući  dan  za  Bosnu  i  Hercegovinu.  Izabrani
predstavnici ove zemlje po prvi put razgovaraju o promjenama
Daytonskog  Ustava  –  dokumentu  koji  je  u  momentu  kada  je
napisan i dogovoren predstavljao jedini mogući kompromis da se
završe četiri godine krvavog rata.

Sama  činjenica  da  izabrani  predstavnici  BiH  razgovaraju  o
promjenama tog dokumenta predstavlja znak napretka. Teško je
zamisliti održavanje takve diskusije prije nekoliko godina.

Nakon  mjeseci  pregovora  bh.  politički  lideri  su  postigli
sporazum  oko  paketa  koraka  u  reformi  ustava.  Sada  je  na
Predstavničkom domu BiH da danas donese neophodne odluke u
vezi sa tim paketom.

Predložene  izmjene  predstavljaju  značajan  korak  ka  jačanju
državnih  struktura.  Pomoći  će  da  se  BiH  na  bolji  način
pripremi  za  evropske  integracije  a  sto  zahtijeva  brzo  i
ucinkovito  usvajanje  i  provedbu  velikog  broja  zakona.
Takodjer,  BiHtrebaucinkovitijaiefikasnija
vlastkakobiseubrzaotempo  reformi.

Uzimajući u obzir značaj ove debate, prvi zamjenik visokog
predstavnika Larry Butler prisustvovat će današnjoj sjednici

Parlamenta  –  kao  posmatrač,  a  ne  učesnik.  Međunarodna
zajednica dala je podršku ovom procesu ali u konačnici građani
BiH  su  ti  koji  moraju  odlučiti,  putem  svojih  izabranih
predstavnika. To u velikoj mjeri odražava novi odnos između
domaćih  organa  vlasti  i  međunarodne  zajednice  sa  većim
vlasništvom domaćih organa nad tim procesom.

Specijalni  predstavnik  Evropske  unije  i  visoki  predstavnik
Christian Schwarz-Schilling također će ukazati na značaj ove
reforme u svome obraćanju Komitetu za politička i sigurnosna
pitanja Evropske unije te Komitetu Evropskog parlamenta za
vanjske poslove. Visoki predstavnik je optimističan i vjeruje
da će danas biti ostvaren napredak.

 

EUFOR

Nije bilo izjava.

 

Odgovori na pitanja novinara

Novinar:

Komentar EUFOR-a na akciju u Čajniču?

EUFOR:

Mogu vam reći da je sinoć preduzeta akcija. Ona nije bila
završena sinoć već jutros oko šest sati. Mjesto akcije je
Čajniče.

Nedim Dervišbegović, Reuters

Pitanje nije snimljeno.

EUFOR:

Dakle,  mandat  EUFOR-a  podrazumijeva,  između  ostalog,  punu



saradnju sa Međunarodnim krivičnim sudom za bivšu Jugoslaviju
i pružanje pomoći pri traženju osoba osumnjičenih za ratne
zločine – a uvijek vodimo računa o tome kada provodimo bilo
kakvu operaciju.

Nedim Dervišbegović, Reuters

Možete li nam reći da li je ovog puta postojao neki slučaj i
koliko je operacija bila uspješna?

EUFOR:

Nažalost  vam  ne  mogu  otkriti  bilo  kakve  detalje  o  ovoj
operaciji.

Nedim Dervišbegović, Reuters

Ako vam ne smeta, želio bi vam postaviti još jedno pitanje.
Prethodne sedmice u medijima su se pojavile informacije – koje
su prilično neprovjerene i bez osnova – da navodno Al-Kaida
koristi  područje  Balkana  kao  odskočnu  dasku  ka  Zapadnoj
Evropi. Ponovljene su i ranije tvrdnje, koje je NATO tada
opovrgnuo, da je Al-Kaida prisutna u Bosni i da koristi Bosnu
kao bazu za obučavanje terorista i slično. Da li vi još uvijek
ostajete pri svojim ranijim tvrdnjama da ne postoje nikakvi
dokazi o prisustvu Al-Kaide u Bosni i Hercegovini? Da li se u
međuvremenu nešto promijenilo? 

EUFOR:

Da. Nije došlo do ikakvih promjena. Ovakve glasine se redovno
pojavljuju. Međutim, ne postoje nikakve indicije da zemlje
Balkana predstavljaju ni u kojoj mjeri veću prijetnju od bilo
koje druge zemlje u Evropi ili čak na svijetu. Mi smo ovdje
kako bi pomogli da se na području Balkana uspostavi sigurno i
bezbjedno okruženje, a to podrazumijeva da s borimo protiv
organizovanog kriminala kao i drugih internih problema koji
postoje u svakoj državi, a ne samo na Balkanu. Međutim, nemamo
nikakvih dokaza koji upućuju na to da je Bosna i Hercegovina



može  poslužiti  kao  odskočna  daska  za  međunarodni  kriminal
bolje ili lošije od neke druge zemlje. 

Nedim Dervišbegović, Reuters

Možete li nam zvanično reći, da li posjedujete bilo kakve
dokaze  o  prisustvu  i  aktivnostima  Al-Kaide  ili  aktivnosti
vezanih  za  Al-Kaidu  na  Balkanu,  tačnije  u  Bosni  i
Hercegovini?  

EUFOR:

Iz  očiglednih  razloga  ne  mogu  komentirati  specifične
obavještajne podatke koje smo primili.  Međutim, mogu reći da
se, koliko mi znamo, ništa nije promijenilo vezano za ove
tvrdnje koje su mediji objavili. 


